
Ballot Measure 1

Alerquutngurcugmalriim cimirluku uqulkuum kaasam-llu caliaqellrak akiliqurautiik North Slope-am ilaitni “field-at, unit-at, nonunitized reservoir-at-llu”  

Uum alerqutngurcugmalriim cimiryaraa uqurrluum kaassam-llu caliaqsaraagnek akiliqurautiik State-amun North Slope-am avatiin iliininun. Ukut nuniitni agtuumaciiqut uqurrluliurtet ancillrukata 40,000 barrel-anek cipluku unuaquaqan allragni cali-llu 400 million barrel-at ciptellrukan quyurmeng. Ukicivigkaat avgumaarkauciqut, tusngaciqluteng-llu ukunun “field-anun, unit-anun, nonunitized reservoir- anun” nall’areskatgu picirkiurun. Alerquutngurcugmalriim nalqigtenritai ukut maligtaquarkat. Ukicivigkat nall’aringakatgu apertuumalria pillerkiuraat nutarak malruk akiliqurautiik amllenrak aturarkauluku.

(1) Atauciq akiliqurautnguciquq barrel-am akitutacia $50-ami ikgellrukan uqurrluk caliaqvailgatgu, 10%-amek akiliqurautengqerciquq. Barrel-am akitutacia $70-aarukan wall’u cipeskaku, una akiliquraun mayurarkauluni taugaam 15%-aq cipesngaunaku. State-am akiliqurautiin ikeglicautain cimirngaitait 10%-am yaavet 15%-amun akiliqurautekait.

(2) Tunglia additional tax-amek aprumalria atuugarkauguq uqulkuum caliaqellran akitutacianun, nunam navrautiin uqulkuum-llu calligtellerkaan akitutaciak augaumarirraarcellukek. Uum akiliqurautekam amllertacia nallunairumaarkauluni uqulkuum caliaqellran akitutacia aturluku cuqluku-llu amllertacia $50-aq tekitellerkaanun. Tauna akikiuraq aturluku multiply-arciquq uqulkuum antellran imartutacianun tua-ll’ tauna 15%-amek multiply-arluku. Maa-i barrel-am akiliquurautiin ikeglicautii aturngaituq. Una alerquutngurcugmalria qanertuq “additional tax” taugaam camun ilaqausngacia apertuumavkenaku.

Akiliquraun cuqnguaqautnguciquq field-anun, unit-anun, nonunitized reservoir-anun-llu iraluq naagaqan. Akiliqurautet maa-i cuqnguaqaumaut allrakuaqan, akiliciimaaqluteng cuqnguaqautetgun iraluq naagaqan. Ukut akiliqurautet nutarat ilaitnun kiingan atuuciqngata, nutarat akiliqurautet agtuumanrilkait allrakuaqan akiliqurautnek imiriarkauciqut pilaucimegcetun.

Alerquutngurcugmalriim tamalkuita imirat nalqigutait-llu akilitarkamun nutaranek akiliqurautnun aperturyuumariciqait “paivngalriit yugnun yuvriutekat.” Alerquutngurcugmalriim apertuumanritaa qaillun paivngatarkait yuvriutekat yugnun.

Una-qaa alerquutngurrli?
